
Ўзбекистонда оилани ривожлантиришга глобал даражада, шунингдек, 

2017-2021-йилларда Ўзбекистон Республикасини ривожлантирисҳнинг бешта 

устувор йўналиши бўйичҳа ҳаракатлар стратегияси доирасида эътибор 

қаратилиб, оилани ривожлантириш масалалари бўйича давлат, фуқаролик 

жамияти институтлари ва хусусий сектор ҳамкорлигини йўлга қўйиш, оила 

ажралисҳлари билан боғлиқ салбий тенденциялар ва муаммолар сабабларини 

бартараф этиш, замонавий  оилани мустаҳкамлаш ва ривожлантириш оила 

фаровонлиги даражасини ошириш, оиланинг тарбиявий-таълим салоҳиятини 

мустаҳкамлаш, жамиятда анъанавий оилавий қадриятларни сақлаш, оилаларда 

маънавий-ахлоқий муҳитни яхшилаш, оилаларга таъсирчан методик, 

консультатив ва амалий ёрдам кўрсатишнинг самарали тизимини яратиш чора-

тадбирлари белгилаб берилган. Мазкур чора-тадбирлар она шахсининг 

фарзанлар камолотига таъсири, уларнинг турли оила турлари ва шаклларидан 

қатъий назар барқарор тарбия муҳитини таъминлашга хизмат қилувcҳи 

психологик омилларни аниқлаш ва уларни турмушида татбиқ қилиш 

вазифасини юкламоқда. 

Тадқиқотларда ўғил ва қизларни тарбиясида отанинг ҳулқ-атворида 

кўринарли фарқлар кўринган. Оталар болани гўдалик ва илк болалик даврида 

қиз ва ўғилни жинсий фарқ қилмаган ҳолда муносабатда бўладилар. Жинсий 

фарқлаш тарбияда, болани боғча ёш даврида бошланади. Ота ўғилларда 

маскулин сифатларини, қизларда эса феминин сифатларини шаклланишида 

катта аҳамиятга эга ҳисобланади. Маскулин сифатларга: автономлик, 

мустақиллик, конкурентлик, мақсадга эришиш киради; феминин сифатларга – 

юқори даражадаги эмпатия, ғамҳўрлик, коммуникативлик киради.  Отанинг ёки 

онанинг ўғилга ва қизга бўлган муносабати: ота-онанинг ёшига, эр-хотинни 

ўзаро муносабатига, оиладаги болалар сонига, бола оилада нечанчи 

фарзандлигига ва болани шахс ҳусусиятларига боғлиқ. Агар эр-хотин 

муносабатлари яхши бўлса, ота болалар тарбиясига кўпроқ аҳамият берадиган 

бўлади. Ўзи намуна сифатида ўғил ва қизида жинс мослигига хос 

хусусиятларини шаклланишида ёрдам беради. Агарда эр-хотин муносабатлари 

яхши бўлмаса, унда оилада “она билан қиз отага қарши”, ёки “ота билан ўғил 

онага қарши” каби вазиятлар юзага келади, бу эса ўз навбатида фарзандларда 

шахс ривожланишидаги бузилишларга олиб келади. Яна ота-оналарни кўпинча 

оилада қизларда нисбатан ўғилларга кўпроқ эътибор бериши кузатилади.  

Эволюция давомида қизлар ўғилларга нисбатан анча жизнестойкий, 

устойчивый бўлган. Шунинг учун ҳам биологик томондан ўғилларга кўпроқ 

эътиборли бўлиш оқланган. Ҳозирги замонда ота-она ўрни ўзгариб бормоқда: 

бунга сабаб, ота-онани тенг ҳуқуқлиги, оналарни ишланши. Буни ҳам олбатта 

оилага, фарзандларга яхши томони ҳам, ёмон томони ҳам бор. Оила муҳити ҳар 

бир шахс учун ана шундай бирламчи, дастлабки ижтимоийлашув ўчоғи, маскани 

ҳисобланади.  

Ижтимоийлашувнинг иккиламчи масканлари ҳам мавжудки, унга 

Меҳрибонлик уйлари, махсус интернатлар ҳамда ҳарбий билим юртлари киради. 

Чунки у ерда нисбатан узоқ вақт мобайнида бола тарбияланди, ўша ернинг 

нормалари, қадриятлари ва талаблари таъсирида дунёқараши шаклланади, шахс 

бўлиб етилади.  

Агар дастлабки ёки иккиламчи социализациядан чекиниш, ундан маҳрум 

бўлиш ёки хулқнинг ташқи салбий таъсиротлар натижасида девиант шаклга 

келиши қайд этилса, унда илмий тилда айтганда, ресоциализация деб 

номланган жараён назарда тутилади.  

Оилавий ижтимоийлашувнинг қадри ва аҳамияти шундаки, унинг 

таъсирида биринчидан, шахс катта, мустақил ҳаётга, жумладан, оилавий ҳаётга 

тайёрланади, ўзига яраша сифат ва фазилатларни шакллантириб боради, 

иккичнчидан, ҳар томонлама етук, баркамол, ақлли, соҳ ва саломат шахс бўлиб 

етишиш имкониятига эга бўлади. Яъни, оила ва унинг соғлом маънавий муҳити 

болани жамиятда яшашга, ўзига ўхшаш шахслар билан муроса қилиш, 

ҳамкорликда фаолият юритиш, касб-ҳунарли бўлиш, муомалада аҳлоқ-одоб 

нормаларига бўйсунишга ўргатади, психологик жиҳатдан тайёрлайди.  

Рус социолог олими А.Антоновнинг таъкидлашича, оила ижтимоий-

психологик яхлитлик сифатида шахсга шундай норматив ва ахборот 

таъсирларини кўрсатадики, оқибатда бола энг аввало, жамиятдаги қонуний 

нормалар, хулқ андозаларини эгаллайди. Оила қанчалик иноқ, уюшган ва 

мустаҳкам бўлса, унинг норматив таъсири ҳам шунчалик самарали бўлади. 

Бундай оилада ўзининг қадриятларидан ташқари, жамиятнинг қадриятлари, 

қонун-қоидалар ва нормалар ҳурмат қилинади, бола бошидан жамиятда яшашга 

ўргатилган бўлади. Унинг аҳамияти шундаки, фарзанд мактабгача тарбия 

муассасасида ҳам, кейинчалик мактаб, коллеж ёки лицейда ўқиганда ҳам 

тартибли, интизомли, айтилган вазифа, берилган топшириқларни масъулият 

билан виждонан баждарадиган бўлиб, болалар жамиятида ҳамиша ўзининг 

ўрнига эга бўла олади. Бундай фарзанждга турли бидъатлар, бемаза чақириқлар, 

даъватлар таъсир этмайди, мустқил фикрли, пок виждонли инсон бўлиб 

етишади. Чунки, оила бу кичик жамият, жамиятнинг кичиклашган андозаси, 

оила мустаҳкам бўлса, жамият ҳам мустаҳкам бўлишини ўзбек халқи жуда яхши 

билади, шунинг учун ҳам айниқса, мустақиллик йилларида оила бизнинг 

Ватанимизда қадрланади, никоҳ муқаддас ришта сифатида эъзозланади.  

Албатта, боланинг ижтимоийлашув жараёнига бевосита ва билвосита 

таъсир кўрсатувчи бошқа ижтимоий омиллар ҳам мавжуд. Масалан, жамият 

миқёсида амалга оширилаётган ислоҳотлар, давлатнинг ёшлар сиёсати, таълим 

муассасалари ва у ерлардаги таълим ва тарбия стандартлари, диний 

муассасалар (мачитлар), бозор муносабатлари каби қатор жараёнлар ушбу 

масаланинг мазмун ва моҳиятини белгилайди. Юқорида айтилган 

ресоциализация жараёнидан ташқари, оила муҳитининг ўзи ҳам айрим 

ҳолатларда салбий маънодаги ижтимоийлашувга алоқадор бўлиб қолиши 

мумкин. Олимлар ўтказилган қатор тадқиқотлар асосида ана шундай 

омилларнинг қуйидаги гуруҳларини ажратганлар:  

• ота-оналар ўртасида муросанинг йўқлиги, оилавий ўзаро муносабатларни 

мустаҳкамлаш борасида аниқ белгиланган аҳлоқий тамойилларнинг мавжуд 

эмаслиги;  

• ота-оналарнинг руҳий носоғломлиги ва қонунбузарлиги;  

• яшаш шароитларининг яхши эмаслиги, боланинг тўлақонли ўсиши, дарс 

тайёрлаши, жисмонан чиниқиши учун шароитларнинг етарли эмаслиги; • 

мактаб шароитининг талаб даражасида эмаслиги;  

• маҳалла худудида оила обрўсининг яхши эмаслиги, нотинч, ноқобил оила 

мақомига эгалик;  

• глобал ахборатлашув шароитида турли ахборот манбалари, жумладан, 

интернет тармоғи орқали бола онгига етиб келаётган турли маълумот, иғво, 

уйдирма, миш-миш, оила қадриятларига зид ахлоқ намуналари ва бошқалар 

охирги йилларда бола ижтимоийлашувига салбий таъсир кўрсатаётган 

ижтимоий омиллар жумласидандир.  

Юқоридаги ҳолатлар айниқса, глобаллашув даврида оила институтининг 

бола социализацияси ва ижтимоий тарбиясидаги ўрни нечоғли сезиларли 

эканлигини исботламоқда.  

Ижтимоий тарбиянинг асл маъноси ҳам, вазифаси ҳам боладаги ижтимоий 

фаолликни ошириш орқали, ундаги ижобий фазилатларни камол топтиришдир. 

Одатда оилада ижтимоий фаолликни ошириш бола иродасини чиниқтириш 

орқали амалга оширилади. Чунки, кўпинча ота-оналар болаларининг ақлли, 

фаросатли бўлиб етишларига эътибор бериб, унинг руҳиятини ҳамда жисмоний 

қуваатини оширишга, иродасини 28 мустаҳкамлашга беэътибор қоладилар. 

Бунинг оқибатида бола турмуш суқмоқларида тез қоқиладиган, турли 

ижтимоий вазиятларда қийинчиликларни енга олмайдиган, руҳияти мўрт бўлиб 

катта бўлади. Шунинг учун ҳам оилавий ижтимоийлашувда боланинг ижтимоий 

билимдонлиги, ижтимоий кўникмалар ва уларни оширишга қаратилган чора-

тадбирларга алоҳида урғу берилади.  

Мутахассислар оилавий социализациянинг босқичлари, функцияларини 

тафовутлаш билан биргаликда унинг ҳар бирида ўзига хос ижтимоийлашув 

усуллари устивор бўлишини ҳам таъкидлайдилар. Масалан, рус социологи 

Н.Андреенкова ижтимоийлашув жараёнини икки катта босқичда тасаввур 

қилади.  

Биринчи босқич – индивиднинг ижтимоий мавжудот сифатида 

шаклланишини таъминловчи ҳаёт бўлагини ўз ичига олиб, у инсон ҳаётининг 

қарийб учдан бир қисмини ташкил этади. Бу даврда асосан боланинг:  

• дастлабки илк социализацияси (болалик даври);  

• норматив хулқнинг маргинал жиҳатларини ўзлаштириш даври (ўсмирлик 

даврига тўғри келади);  

• ўспириинликдан балоғат ёшига ўтиш даврини ўз ичига олган 

ижтимоийлашув оқибатлари яхлит намоён бўладиган босқич.  

Иккинчи босқич – шаклланиб бўлган шахснинг жамиятда фаолият 

юритиши даврларини ўз ичига олган ҳаёт босқичи. Бунда шахс дастлаб меҳнатга 

яроқли жамият аъзоси сифатида, сўнгра нақақа ёшига етган инсон сифтаида ўз 

ўрнига эга бўлади.  

Ижтимоийлашувнинг дастлабки йилларида унинг самарадорлиги кўпроқ 

юқорида таъкидлаганимиздек, оила, ундаги ижтимоий-психологик муҳит ва 

ота-онанинг тарбиячилик бурчини қандай адо этганлигига боғлиқ бўлса, унинг 

кейинги босқичларида таълим муассасалари ва меҳнат жамоаларининг роли 

ортиб боради. Шунга мос равишда ижтимоийлашув усуллари ҳам турлича 

бўлади. Кўплаб олимлар ва оила масалалари бўйича мутахассисларни хавотирга 

солган жиҳат шуки, замонавий оила ўзининг бола шахсини 

ижтимоийлаштирувчи вазифасини яхши ва тўлиқ адо этмаяпти. А.Антоновнинг 

таъкидлашича, замонавий оила оилавий турмуш тарзини шакллантира 

олмаётганлиги сабабли ҳам ўзининг бола тарбияси борасидаги ижтимоий 

билимдонлигини намоён эта олмаяпти.  

Бундан ташқари, Ғарб мамлакатларида ўтказилган тадқиқотларда аксарият 

аёлларда оналик установкаларининг йўқлиги, бола тарбиялаш хоҳишининг 

йўқлиги, қўйди-чиқдининг бемалол амалга оширилиши, расман ФХДЁ 

бўлимларини никоҳни қайд этмай яшаш (фуқаролик никоҳи), ажримлардан 

кейинги эркак ва аёлнинг ўзаро ёмон муносабатлари болаларнинг 

ижтимоийлашувига ниҳоятда салбий таъсир кўрсатмоқда. Бундай эр-

хотинларнинг фарзандлари бир томондан умуман оила инститтутига ва никоҳга 

нисбатан салбий қарашларга эга бўлиб, вояга етсалар, иккинчи томондан, 

уларнинг характерида асосан худбинлик, эгоизм, агрессивлик каби салбий 

сифатлар эгаси сифатида шаклланмоқда.  

Демак, жамиятда ўз даврига муносиб, соғлом фикрловчи ёшларни 

тарбиялаб, вояга етказишнинг муҳим омили бу расмий никоҳда бўлган эр-

хотинлар оиласининг баҳамжиҳатликда яшашларидир. Психолог олим 

В.И.Селиванов оилада шахсни шакллантириш жараёнини ўрганиб, бахтли 

болалик – бу оиладаги қувончни, хамжихатликни ҳамда ота-оналарнинг 

болаларига ғамхўрлигининг самарасидир деган хулосага келади. Муаллиф 

оиланинг йўналишига қараб уч тоифага мансуб эканлигини кўрсатиб беради:  

1. Ижтимоий – илғор йўналишдаги оила.  

2. Зиддиятли йўналишга эга бўлган оила.  

3. Паст даражадаги ижтимоий йўналишга эга бўлган оила.  

Биринчи тоифага хос бўлган оилалар биздаги оилаларнинг кўпчилик 

қисмини ташкил қилади. Бундан оилаларда шахслараро муносабатлар ахлоқ 

принциплари ва қоидаларидан келиб чиққан холда амалга оширилади, 

шунингдек хар томонлама камол топган шахснинг ижтимоий идеали (юксак 

орзу тимсоли) назарда тутилади. Ижтимоий илғор йўналишдаги оилаларнинг 

вояга етган аъзолари ишлаб чиқаришда, корхонада, жамоат ишларида фаол 

қатнашадилар, илғор маданиятга нисбатан қизиқишларни намойиш қиладилар, 

шунинг билан бу нарсага ўз фарзандларида ҳам хавас уйғотадилар. Оилада гоҳо 

бўладиган зиддиятларни жуда қисқа муддатда ҳамжиҳатлик билан бартараф 

қиладилар. Ушбу тоифага мансуб оилаларда хўжалик ашёлари, қимматбахо 

материаллар хар-ҳил эхтиёларни қондириш воситаси сифатида қаралади, бу 

нарсалар шахснинг келажак истиқболи билан мутлақо боғланмайди.  

Иккинчи тоифага мансуб оилада барқарор йўналиш бўлмайди. Оиладаги 

турмуш муносабатлари узлуксиз равишда бирон-бир ғояни бошқа ғоя билан 

ўзаро ниқобланган кураши босқичида бўлади. У ёки бу қарашларнинг 

устунлиги, истиқболи хеч қандай аҳамият касб этмайди. Эр-хотинниг ёки бошқа 

вояга етган оила аъзоларининг муросасиз позициялари (нуқтаи назарлари) 

кўпинча уларнинг феъл атвор хусусиятларига тафовут негизи билан боғлиқ 

бўлиб, оилада сўз билан иш бирлиги масаласи бир-бирига қарама-қарши 

йўналишда бўлади. Бурч хиссигина муайян мажбариятни бажаришгина оила 

аъзоларининг ўзаро бирлаштириб туради. Мана бундай оилаларда эр-хотиннинг 

болаларга таъсир ўтказиш кучи кураши, рақобати яққол намоён бўлади.  

Учинчи тоифадаги оилаларда кўпинча мешчанлик удуми ва идеаллари 

ҳокимлик қилади. Мазкур оилаларда барча нарса ягона нарсага бўйсундирилган, 

яъни мол-дунё тўплашга, моддий-маиший жихатадан устунликка эришишга 

қаратилган. Вояга етган оила-аъзоларининг, ота-онанинг корхонада, муассасада, 

ташкилотда меҳнат қилиши анна шу кўзлаган мақсадга етиши  воситаси 

сифатида, хар қандай меҳнат эса иш хақи миқдори билан ўлчанади. Оила 

бошлиғининг зўравонлиги, золимлиги, унга кўр-кўрона ва сўзсиз бўйсунишлик 

сажда қилишлик, заиф ва нимжон оила аъзолари фаоллигини поймол қилишга 

интилиши ва ҳоказолар устун бўлади.  

